Clann Lir
 
Fadó in Éirinn bhí rí darbh ainm Lír a bhí pósta ar Éabha. Ba í an bhean ab áille sa tír. Bhí ceathrar paistí acu – Aodh, Fionnuala, Fiachra agus Conn -  agus bhí grá mór ag na tuismitheoirí ar achan duine acu. La amháín, agus na páistí óg go fóill, fuair Éabha bás. Bhí siad uilig croíbhriste, agus bhí an rí faoi bhuairt.
 
I ndiaidh tamaill, de thairbhe go raibh cúram de dhíth ar na páistí go fóill, phós an rí arís. Deirfiúr de chuid Éabha a bhí inti, bean chruachroíoch amach is amach darbh ainm Aoife. Ní raibh grá ar bith aici do na páistí, agus nuair a chonaic sí an grá a bhí ag an rí dá pháistí, bhí sí ite ag an éad.
 
Bheartaigh sí ar dhóigh an ‘fhadhb’ seo a réiteach, agus bhuail sí le fear draíochta. Rinne sí margadh leis , agus fuair sí slat draíochta ar iasacht uaidh. An lá arna mhárach, déirigh na páistí leis an lá – lá breá samhraidh a bhí ann. “Goitsigí liom,“ arsa Aoifeleis na páistí, “Tabharfaidh mé sibh chuig an loch inniu a bhíonn sé te. Is féidir libh gabháil isteach ag snámh san uisce fionnuar. “ Nuair a tháinig an meán-lae agus an ghrian go hard sa spéir, chonaic Aoife néaltaí dorcha ag teach aduaidh. Bhí eagla uirthi go mbeadh an plean s’aici scriosta agus lig sí scairt aisti “go gasta anois – isteach san uisce libh!“ Léim na páistí isteach san uisce, agus thosaigh siad ag lapadaíl is ag slaparnach.
 
Ansin thóg Aoife an slat draíochta agus chuir sí na páistí faoi gheasa. Duine i ndiadh duine, rinne sí ealaí daofa uilig. Tháinig dath dubh ar an néal mór a tháinig aduaidh. Ní raibh an ghrian le feiceáil, agus bhí toirneach le cluinstin. Tháinig eagla ar na páistí agus thosaigh siad ag caoineadh. Ansin, thuig siad go raibh a nguthanna acu go fóill; bhí siad in ann labhairt lena chéile. D’inis Aoife dóibh; “ ‘S é seo mo gheasa…Stopfaidh sibh anseo, ar Loch Dairbhreach, gceann trí chéad bliain. Ansin beidh oraibh eitilt ó thuaidh go Sruth na Maoile. I ndiaidh daoibh trí chéad bliain a chaitheamh ann, rachaidh sibh go hInis Gluaire, áit a mbeidh sibh ann go ceann trí chéad bliain eile. Ní bheidh riocht daonna oraibh choíche, go dtí go gcluinfear clog eaglaise á bhualadh.” Leis sin, d’imigh Aoife léi agus chaoin na páistí uisce a gcinn.
 
Ar theacht abhaile di, cheistigh an rí di cá raibh a pháistí. D’admhaigh Aoife a locht, agus dhíbir an rí as an ríocht í. Bhí an rí bocht croíbhriste ag an scéala. Rith sé go dtí an loch, agus chonaic sé na healaí ann. Baineadh geit as nuair a labhair siad leis; “ A Athair dhílis, chuir Aoife faoi gheasa muid agus beidh muid mar ealaí ar feadh naoi gcéad bliain.” Ghol an rí go truacánta, ach ní raibh neart aige air. Lá i ndiaidh lae chuaigh sé go bruach an locha agus d’éist sé lena pháistí ag ceol. Le himeacht aimsire, thit sé a bhata agus sa deireadh thiar thall, fuair sé bás. Bhí croíthe na healaí céasta; níor labhair siad nó níor chan siad as sin amach. Is níor tháinig duine ar bith chun an locha choíche.
I ndiaidh dóibh trí chéad bliain a chaitheamh ar Loch Dairbhreach, d’eitilt siad go Sruth na Maoile. Bhí sé chomh fuar agus gaofar ann go raibh na healaí préachta. Bhí saol cru acu ann, is iad cráite.
 
Faoi dheireadh, tháinig lá na cinniúna agus d’imigh siad leo amach as an áit sin, I dtreo Inis Gluaire. Cé go raibh sé níos teo is níos suaimhní in Inis Gluaire, bhí siad níos sine anois agus b’annamh a bhí siad compordach.
 
Le himeacht ama, chuir daoine úra fúthu sa cheantair. Lá amháin, tháinig manach go bruach an locha agus é amuigh ag spaisteoireacht. Baineadh iar as nuair a labhair na healaí leis. Agus iad ag caint leis, chuala siad fuaim aisteach – clog an aingil.
 
D’inis siad a scéal don manach, Caomhóg, faoin gheasa agus a n-aintín thurcánta. Bhí trua ag Caomhóg dóibh, agus chuaigh sé isteach sa tséipéal. Phill sé le huisce coisricthe, agus bheannaigh sé iad uilig. Nuair a steal an t-uisce coiscrithe orthu, tháinig athrú orthu. D’iompaigh achan duine acu ar a mbunchruth, ach anois níor pháistí aerach, spleodrach iad. Ba sheandaoine cháite iad uilig – triúr seanfhear agus seanbhean bhocht. D’fhaisc Fionnuala a lámha thart ar a triúr dearthaireacha, agus níorbh fhada go bhfuair siad bás. Cuireadh in aon uaigh amháin iad.

